
É imposíbel acceder en coche.
San Colmede carece de rede de
sumidoiros e a electricidade ten
agora, que non sempre, a poten-
cia necesaria para manter un
conxelador. Aínda que sen as
comodidades actuais, non está
lonxe: a seis quilómetros da Ca-
niza e da autovía das Rías Baixas. 

Hai anos quedou deshabi-
tada, pero agora esta paraxe,
balconada sobre o Miño, ten
un veciño e, en pouco tempo,
contará con dous mozos máis,
tras rehabilitar varias vivendas.

LUGAR PERDIDO. Non é fácil acer-
tar con San Colmede. Pertence
á parroquia da Ameixeira, no
concello de Crecente, na parte
máis alta deste municipio ri-
beirán. Sen letreiros indicado-
res e sen aparecer nos GPS, se-
gue a ser un lugar practica-
mente descoñecido.

Calquera ao que se lle pre-
gunte na Caniza dá probas de
coñecer a súa existencia, pero
ninguén se achegou a San Col-
mede. Cando accedemos a A
Ameixeira, lugar máis próximo,
a primeira indicación indica:
“non vaia co coche, non vai dar
pasado”. A pista de terra de
dous quilómetros e medio está
chea de grandes fochancas, só
salvábeis polos todoterreos.

Agora toca camiñar por un
carreiro de sábrego que bordea

o monte, ladeira abaixo. A me-
dida que imos deixando metros
atrás, o Miño faise máis pre-
sente. É observábel todo o istmo
que forma ao seu paso por Cor-
tegada. A ribeira de Melgaço ou
os valos de Rebordechán.

Avistadas as primeiras casas
derruídas, xa é observábel a
man do home, que trata de

xaros, as fontes e a natureza,
ten un prezo”, afirma César. 

No futuro agarda que as ad-
ministracións, especialmente
a municipal, boten unha man.
“Unha pista é fundamental,
por que sen todoterreo non
podes chegar aquí, pero habe-
ría que facela sen romper máis
do que se vai arranxar”.

A NATUREZA COMO PROTECCIÓN CON-
TRA OS INCENDIOS. A natureza, que
rodea a aldea, foi o muro de pro-
tección para os incendios do
ano 2007. Cando ardeu toda a
montina da parroquia e daban
por ardida a aldea, a sorpresa foi
observar logo que o lume nin lle
tocara. Os carballos, xa recupe-
rados, impediron que o lume se
achegase aquí. O que queda da-
quel esmagador incendio é
moita carqueixa, as mimosas
gañando o monte, desde abaixo
onda o río cara arriba, e a mara-
billosa carballeira. “Está claro,
isto non ardeu, non de milagre,
senón grazas á carballeira, é
unha demostración palpábel de
que contra o lume hai especies
que funcionan ben e outras que
son coma a gasolina”.

Quedan por rehabilitar ca-
torce vivendas que só mante-
ñen a pedra das paredes, todo o
demais, teitos e fiestras, están
derruídos. Tamén unha pe-
quena capela e un forno están
case no chan. Á dificultade ini-
cial da rehabilitación, hai que
engadirlle o prezo, xa que ante o
interese de máis compradores
os prezos non son os iniciais,
duplicando e triplicando o que
se pedía hai tempo.�

mudar unha aldea abando-
nada por un lugar habitábel. O
ousado que deu o paso é Cesar.
Polo aspecto, hai pouco que
deixou atrás os trinta, dono,
por obriga, dun todoterreo e
amante, por profesión e voca-
ción, da montaña. 

Deixou Vigo e namorouse
de San Colmede cando hai ca-
torce anos tivo que ver como
lle ía a vida ao único veciño que
quedaba na aldea. Agora e el o
que vive aquí. 

Acondicionou unha vivenda
que será a primeira das tres que
en principio se están arran-
xando, aínda que será o único
veciño estábel. Pero en compa-
ñía de Zeus, o can gardián.

Todas as incomodidades,
de carecer de acceso rodado,
de rede de sumidoiros, de
enerxía eléctrica con potencia
abondo, veñen compensadas
coa vida nesta paraxe única.
“Ver o Miño dende aquí, a
tranquilidade, o sentir dos pa-

A este pequeno lugar de Crecente non se pode
acceder en automóbil, pero ten a suficiente beleza
como para que novos veciños se acheguen a vivir a el

San Colmede,
incomunicada e incomparábel

ZARAGOZA 380
Francisco Carballo

V er, tocar documentos de
arquivo é palpar poeira, é

ulir tempos. Visitar en Zaragoza
arquivos da antigüidade ro-
mano-cristiá  axuda á analizar
hoxe o cristianismo.

Paga a pena situar no tempo o
concilio do 380, o primeiro a pre-
ocuparse do movemento “mo-
nacal” de Prisciliano, +385. No
380 acadaba o cristianismo do
Imperio Romano gran número
de crentes e, seguidamente, os
decretos de Teodosio asentaban
para séculos as relacións de
alianza de Igrexa-Imperio. Un
feito traumático en xestación
desde Constantino. Contra tal
alianza creceu o movemento
monacal en Exipto, Próximo
Oriente, que se estendeu por to-
das as demarcacións cristiás.

No Occidente é Martiño de
Tours un mestre de monxes. Á
vez surxe Prisciliano que se
move no interior da península,
na Lusitania, na Gallaecia etc. O
seu modelo itinerante, ilustrado,
resoa na península e preocupa
os bispos da Bética e da Lusita-
nia. Por que? Porque o mona-
cato estaba enfrontado co Impe-
rio e cos bispos imperiais. Gran
parte dos monxes sentían indig-
nación ao observaren aos bispos
áulicos en constante querelas.

Chao Rego titulou a súa obra
sobre Prisciliano “unha loita con-
tra o poder”. Pérez Prieto,  estuda
a súa vida e estira a influenza ata
o galeguismo do s. XX. É que Pris-
ciliano significa a valentía da fide-
lidade ao cristianismo máis pró-
ximo aos apóstolos. Un cristia-
nismo inexorabelmente incultu-
rado na romanidade mais non
submiso ao poder.

¿Poderemos ver un cristia-
nismo actual desvinculado dos
poderes, unha fraternidade de li-
beración, fiel á inspiración orixi-
naria e atenta ás urxencias hu-
manas de igualdade e amor mu-
tuo? Prisciliano é unha teste-
muña desa loita; a obra de Pérez
Prieto é unha boa guía de supe-
ración de obstáculos e  inspira-
ción de viveiros na creatividade
dunha fe que move montañas.�

’’

’’¿Poderemos ver
un cristianismo
desvinculado 
dos poderes, unha
fraternidade 
de liberación?”

’’Ver o Miño dende aquí,
a tranquilidade, o sentir
dos paxaros, as fontes
e a natureza, ten un prezo”

[César]
Novo veciño do lugar.

